
贈周處士

作者：王褒 (南北朝)　北周

本作品收錄於《王司空集》

版本信息

我行無嵗月，征馬屢盤桓。

崤曲三危岨，闗重九折難。

猶持漢使節，尚服楚臣冠。

巢禽疑上幕，驚羽畏虚彈。

飛蓬去不已，客思漸無端。

壯志與時歇，生年隨事闌。

百齡悲促命，數刻念餘歡。

雲生隴坻黑，桑疎薊北寒。

鳥道無蹊徑，清漢有波瀾。

思君化羽翮，要我鑄金丹。

贈周處士

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

